Tatalo

Le uo mamae ua leva

ona mafuta mai

i itula ma tausaga le mafaitaulia;

i le tautotogo o lagona mama

ma mana oga faigofie;

i le tauvevela o tu'inanau
faatalavou le mafaatuaoia;

e aulia le taumaalili o aga saisaitia.
I vaipanoa uma o le lalolagi e mafai
ma le 0o i ai le mafai;

i tumutumu o tuasivi ausigata ma
lalo ifo o tofe lilifa ta te fetapa’i ai;
i augutu o le vai moomoo

e ta'ele ai le tufanua ma le tupu—
tainane e faivavale o la manao;

O ou mana’o o ou foliga ia

O a'u miti 0 ou Moomooga ia

Il te gugu e te gagana e te fiafia e te
tagi talatala;

A ou valaau a ua leva ona e lagona
mai au

E te tula’i mai e sufi au

I faamalolo au

E faamafanafana an

I faalototele au

I te faamauoloa foi ma faamagalo a'u;
I le matalasi o ou foliga

Ua ou fausia ai se faasao matagofie;
E le moomia ni tapasa poo ni

tali faaaliali.

